
రాజశేఖరచరిత్రము











		
విడిముడి దప్పుగా దడిగిన లేఁదు పొ

                       మ్మన లేడు సద్వ్యయ మాచరించు

కలిమిని విఱ్ఱవీగఁడు లేమిఁ గుందఁడు

                       కలపాటిదినములు గడపి పుచ్చు

దుర్దానములు గొనుత్రోవను బో నొల్లఁ

                       డాసపాతకుఁడు గాఁ డీసులేఁడు



	 







	గీ.	
మఱచి తప్పియు నొరులకు మనసు రాని

పరుషభాషణ లెం దైనఁ బలికి యెఱుఁగఁ

డఖిలజీవదయాపరుఁ డై తనర్చుఁ

బరమసాత్వికబుద్ధి దద్బ్రాహ్మణుండు.

	మ.	
సరసాహారము లింటఁ బెట్టి బహుశిష్యశ్రేణికిం దెల్పు శా

స్త్రరహస్యస్థితి చెప్పు నధ్యయనసంధ్యల్ హవ్యకవ్యంబులన్

సురకోటిం బితృకోటి నేమఱక ప్రోచుస్ విప్రవర్గంబులో

సరి లే రెచ్చట నమ్మహాత్మకునకున్ సౌజన్యభవ్యోన్నతిన్.

	క.	
హింసదెసఁ బోక నరులప్ర

శంసకు మది దెరలి పడక సజ్జనమకుటో

త్తంసుఁడన నతఁడు చేసెన్

సంసారము రీతిగాఁ ప్రజ ల్గొనియాడన్.

పొరుగింటి విప్రముఖ్యుం

డరుణుండన నొక్కఁ డతని యట్లన విద్యా

పరిణతుఁ డయ్యును జన్మాం

తరవాసన కతన లేమిఁ దద్దయుఁ బొగులున్.

	మ.	
కులనిర్మూలనకారణంబు ప్రతిభాకుట్టాక ముద్వేగకో

పలతాదోహద మాజవంజవసుఖప్రత్యూహ మాత్మవ్యధా

జ్వలనజ్వాలిక కామినీనయనవీక్షాపాతసంరోధి ని

త్యలఘుత్వాశ్రయభూమి లేమి యది యాహా యేమి గావింపదే.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జనవరి 2022న 03:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

